
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса йöзöс велöдан министерство йылысь» Коми Республикаса Правительстволöн 2008 во апрель 10 лунся 82 №-а шуöмö вежсьöмъяс пыртöм йылысь 

Коми Республикаса Правительство шуис:

1. Пыртны «Коми Республикаса йöзöс велöдан министерство йылысь» Коми Республикаса Правительстволöн 2008 во апрель 10 лунся 82 №-а шуöмö татшöм вежсьöмъяс:
Коми Республикаса йöзöс велöдан министерство йылысь положениеын (содтöд):

1) 7 пунктын:

а) 22 да 23 подпунктъяс гижны тадзи:

«22) видзöдö да нуöдö контроль, кыдзи  велöдан юкöнын Россия Федерацияса законодательствоö кутчысьöны Коми Республика мутасын велöдан учреждениеяс  (велöдан учреждениеяс кындзи, кодъяслöн велöдан юкöнын Россия Федерацияса законодательствоö кутчысьöм бöрся видзöдöны да нуöдöны контроль государственнöй власьт федеральнöй органъяс), а сiдзжö велöдан юкöнын веськöдлысь меставывса асвеськöдлан органъяс; примитö велöдан юкöнын Россия Федерацияса законодательство торкалöмъяс бырöдан мераяс, сы лыдын лöсялана велöдан учреждениеяслы да велöдан юкöнын веськöдлысь меставывса асвеськöдлан органъяслы быть збыльмöдана тшöктöдъяс сетöмöн; видзöдö тшöктöдъяс збыльмöдöм бöрся;

23) нуöдö Коми Республика мутасын велöдан учреждениеясöс лицензируйтöм да государствосянь аккредитуйтöм, наöн збыльмöдöм став велöдан уджтасъяс серти (сэтшöм велöдан учреждениеяс кындзи, кутшöмъясöс лицензируйтöны да государствосянь аккредитуйтöны государственнöй власьтса федеральнöй органъяс);»;

б) содтыны татшöм выль 25 да 26 подпунктъяс:

«25) видзöдны став велöдан уджтасъяс серти Коми Республика мутасын  велöдан учреждениеясöн (сэтшöм велöдан учреждениеяс кындзи, кутшöмъяслысь велöдан ногтуйсö видзöдöны государственнöй власьтса федеральнöй органъяс) федеральнöй государственнöй велöдан стандартъяс либö велöдан учреждениеясын федеральнöй государственнöй корöмъяс серти велöдан ногтуй бöрся, сы лыдын велöдчысьясöс да выпускникъясöс дасьтан ногтуй бöрся;

26) ас кадö сетны олöмö пöртысь власьт федеральнöй органö, кодi велöдан юкöнын видзöдö да нуöдö контроль:

 сетöм субвенцияяс рöскодуйтöм йылысь, эм кö торъя мога виччысяна бöртасъяс шедöдöм йылысь быд кварталса отчёт;

юöръяс (сы лыдын юöръяслöн база), мыйяс колöны велöдан юкöнын видзöдöм да контроль нуöдöм кузя юöръяслöн федеральнöй база котыртiгöн да нуöдiгöн;

мукöд документ да юöр, мый колö Россия Федерацияса субъектъяслöн государственнöй власьт органъяслы сетöм уджмогъяс тырвыйö да бура   збыльмöдöм бöрся видзöдiгöн да контроль нуöдiгöн;»;

в) 25-39 подпунктъяс лыддьыны 27-41 подпунктъяслы лöсяланаöн;

2) 9 пунктын:

а) медводдза абзац гижны тадзи:

«9. Министерствоöн веськöдлö Коми Республикаса йöзöс велöдан министр (водзö – министр), кодöс велöдан юкöнын государственнöй политика вöчан да нормативно-правовöя веськöдлан могъяс збыльмöдысь олöмö пöртысь власьт федеральнöй органкöд сöгласуйтöмöн чинö индö да чинысь мездö Коми Республикаса Юралысь.»;

б) содтыны татшöм выль мöд абзац:

«Министерстволысь тэчассö вынсьöдö Коми Республикаса Юралысь велöдан юкöнын видзöдан да контроль нуöдан олöмö пöртысь власьт федеральнöй органкöд сöгласуйтöмöн.»;

в) мöд – витöд абзацъяс лыддьыны коймöд – квайтöд абзацъяслы лöсяланаöн.

2. Тайö шуöмыс вынсялö сiйöс кырымалан лунсянь да инмö 2009 вося январ 1 лунсянь артмöм правоотношениеяс вылö.

Коми Республикаса Юралысь                                                     В.Торлопов

Сыктывкар

2009 вося январ 20 лун

8 №
Вудж. Коснырева Е.Г., 2972 пас 
